
2011  ԹՎԱԿԱՆԻ ԴԵԿՏԵՄԲԵՐԻ  22-Ի  N  1919-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ
«Հայաստանի Հանրապետության 2012 թվականի պետական բյուջեի մասին» Հա​յաս​տա​նի Հանրապետության օրենքի 9-րդ հոդվածի 11-րդ կետին համա​պա​տաս​խան Հայաստանի Հանրապետության կառավարությունը  ո ր ո շ ու մ   է.
1. «Հայաստանի Հանրապետության 2012 թվականի պետական բյուջեի մասին» Հայաս​տա​նի Հանրապետության օրենքում և Հայաստանի Հանրապետության կառավա​րության 2011 թվա​կանի դեկտեմբերի 22-ի «Հայաստանի Հանրապետության 2012 թվականի պետական բյու​ջեի կատարումն ապահովող միջոցառումների մասին» N 1919-Ն որոշման մեջ կատարել փոփոխություններ համաձայն NN 1,2,3,4,5,6 և 7 հա​վել​ված​ների:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվա​նից:
ՀԻՄՆԱՎՈՐՈՒՄ

«Հայաստանի Հանրապետության 2012 թվականի պետական բյուջեի և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման ցուցանիշներում փոփոխություններ և լրացումներ կատարելու մասին» ՀՀ կառավարության որոշման նախագծի

ՀՀ կառավարության վերը նշված որոշման նախագծի ընդունման անհրաժեշտությունը պայմանավորված է հետևյալ հանգամանքներով.

1. ԵԱՀԿ երևանյան գրասենյակի կողմից «Հայաստանի Հանրապետությունում 2012-2013թթ. ընտրությունների ընթացքում Մարդու իրավունքների պաշտպանի գրասենյակի կարողությունների զարգացում» ծրագրի իրականացման նպատակով կնքված Համաձայնագրի շրջանակներում ՀՀ մարդու իրավունքների պաշտպանի աշխատակազմին փոխանցվել է  25 917.77 հազ. դրամ, որը հանդիսանում է ծրագրի իրականացման նպատակով ֆինանսավորման երկրորդ մասը:

2. Նշված ֆինանսավորման շրջանակներում նախատեսվում է ծրագրի շրջանակներում 6 մարզային գրասենյակների 18 աշխատակիցների /12 իրավաբան և 6 մենեջեր/ և <<Թեժ գծի>> 9 փորձագետների 5 ամսվա աշխատանքի վարձատրության համար 18 325,7 հազ. դրամ և փաստացի սոցիալական ապահովագրության վճարների գծով 2761.1 հազ. դրամ գումար: 
3. Մարզային 6 գրասենյակներում տեղադրվել են քաղաքային հեռախոսակապի հեռախոսագծեր, և հեռախոսակապի ապահովման համար նախատեսվում է <<Կապի ծառայություններ>> հոդվածով ծրագրի 2-րդ ֆինանսավորման շրջանակներում ծախսել 305,1 հազ. դրամ: Գնման ձևը նշված է <<բանակցային ընթացակարգ՝ առանց  գնումների հայտարարությունը նախապես հրապարակելու>>` հիմք ընդունելով ՀՀ կառավարության 2011 թվականի փետրվարի 10-ի N168-Ն որոշման 32-րդ կետի 4-րդ ենթակետով հաստատված աղյուսակի 3-րդ տողը:

4. Կնքվել են մարզային 6 գրասենյակների տարածքի վարձակալության պայմանագրեր 19 ամիս ժամկետով և <<Գույքի և սարքավորումների վարձակալություն>> հոդվածով 1 830,5 հազ. դրամը նախատեսվում է 6 մարզային գրասենյակների տարածքի վարձակալության 4 ամսվա վարձակալության վճար: Գնման ձևը նշված է <<բանակցային ընթացակարգ՝ առանց  գնումների հայտարարությունը նախապես հրապարակելու>>` հիմք ընդունելով ՀՀ կառավարության 2011 թվականի փետրվարի 10-ի N168-Ն որոշման 32-րդ կետի 4-րդ ենթակետով հաստատված աղյուսակի 17-րդ տողը:

5. <<Գրասենյակային նյութեր և հագուստ>> հոդվածով  183,0 հազ. դրամը նախատեսվում է 6 մարզային գրասենյակներին ապահովել գրենական պիտույքներով: 

6. <<Տրանսպորտային նյութեր>> հոդվածով 2 196,5 հազ. դրամը նախատեսվում է 6 մարզային գրասենյակների համար ձեռք բերել վառելանյութ:

7. <<Այլ ծախսեր>> հոդվածով 305,1 հազ. դրամը նախատեսվում է 2012թ. ԱԺ ընտրությունների հետընտրական փուլում տարբեր հասարակական կազմակերպությունների, միավորումների հետ կլոր սեղանների, քննարկումների, հարցազրույցների կազմակերպման նպատակով անհրաժեշտ նյութերի և ծառայությունների ձեռքբերում, խնդրի հրատապությունից ելնելով գնումները նախատեսվում է կատարել <<բանակցային ընթացակարգ՝ առանց  գնումների հայտարարությունը նախապես հրապարակելու>> գնման ձևով:

ՏԵՂԵԿԱՆՔ

«Հայաստանի Հանրապետության 2012 թվականի պետական բյուջեի և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման ցուցանիշներում փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ պետական բյուջեում ծախսերի ավելացման կամ եկամուտների  նվազման մասին

Վերը նշված նախագծի ընդունման արդյունքում ՀՀ 2012 թվականի պետական բյուջեի եկա​մուտների ծրագրային ցուցանիշները կավելանան 25.907 մլն դրամով: 

ՏԵՂԵԿԱՆՔ

«Հայաստանի Հանրապետության 2012 թվականի պետական բյուջեի և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման ցուցանիշներում փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին

Վերը նշված որոշման նախագծի ընդունումն այլ իրավական ակտերում փոփո​խութ​յուն​ների կամ լրացումների անհրաժեշտություն չի առաջացնում:

ՏԵՂԵԿԱՆՔ

«Հայաստանի Հանրապետության 2012 թվականի պետական բյուջեի և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման ցուցանիշներում փոփոխություններ և լրացումներ կատարելու մասին»  ՀՀ կառավարության որոշման ընդունման կապակցությամբ իրավական ակտի նախագծմանը և քննարկմանը հասարակության մասնակցության մասին

Իրավական ակտի նախագծմանը և քննարկմանը հասարակության մասնակցության մա​սին կետը կիրառելի չէ, քանի որ նախագիծը Մարդու իրավունքների պաշտպանին օրեն​քով տրված լիազորությունների իրականացմանն է վերաբերում:
